
				ఈ పుట ఆమోదించబడ్డది
76.



ఋతువులు విడ్డూరంగా దారి తప్పాయి

వసంతాలన్నీ నీలోనికి...గ్రీష్మాలు నాలోనికి


77.


స్వచ్ఛతల కొలనులో ఉన్నట్లుంటుంది

మల్లెలాంటి నీనవ్వులు చూస్తుంటే


78.


విసురుతూనే ఉంటాడు వసంతుడు

ప్రతి తరువుపై వలపుశరాలు


79.


భావాలకెన్ని పరిమళాలో

నా తలపుల 'వన'మాలివి నీవైతే


80.


కరుగుతూనే ఉంది కాలం

హృదాయాన్ని శిలగా మిగిల్చి


81.


నీ జ్ఞాపకాలెపుడూ తీయనివే

మదిని చెరగనిగాయాలుగా మారుస్తున్నా


82.


గాలికి ఆరని చిరుదీపాన్నే !

నీ గుండెగుడిలో వెలిగినంతవరకూ


83.


మదిలో తారాదీపాలు...నీ నవ్వులు

హృదికి మలయమారుతాలు ...నీ ఊసులు


84.


సప్తపదులు నీతో వేస్తున్నా

సప్తజన్మలకు వారధిగా నిలిచిపోవాలని


85.


గుప్పెడంత గుండె అలసి సొమ్మసిల్లి పోతోంది

ఉప్పెనంత నీ ప్రేమ ప్రవాహాన్ని దాచుకోలేక




మణి మాలికలు జ సిరి వడ్డే

